
«Հայաստանի Հանրապետության ջրային օրենսգրքում լրացումներ և փոփոխություններ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին»,  «Հայաստանի Հանրապետության քրեական օրենսգրքում լրացումներ կատարելու մասին» օրենքների նախագծերի  

	Իրավաբանական վարչություն
1. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի 5-րդ հոդվածի 2-րդ կետով լրացվող 8-րդ ենթակետով և 8-րդ հոդվածի 4-րդ կետով նախատեսված կարգավորումները խնդրահարույց են Սահմանադրության 79-րդ հոդվածով սահմանված իրավական որոշակիության սկզբունքի համատեքստում՝ մասնավորապես՝
1) նախագծի 5-րդ հոդվածի 2-րդ կետով լրացվող 8-րդ ենթակետում հստակեցված չէ որ դեպքերում Ջրային ռեսուրսների կառավարման և պահպանության մարմինը կարող է նախաձեռնել ջրօգտագործման թույլտվությամբ տրված ջրառի ծավալների նվազեցում,
2) նախագծի 8-րդ հոդվածի 4-րդ կետում հստակեցված չէ ինչ սկզբունքով են Ջրային ռեսուրսների կառավարման և պահպանության մարմնի ղեկավարի կողմից սահմանվելու Արարատյան դաշտի՝ Արարատի և Արմավիրի մարզերի համայնքները:
	
1. Չի ընդունվել







1) Ջրային օրենսգրքի 33.1-ին հոդվածով սահմանված են ջրօգտագործման թույլտվությունների վերանայման դեպքերը, այդ թվում՝ Ջրային ռեսուրսների կառավարման և պահպանության մարմնի կողմից  ջրօգտագործման թույլտվությամբ տրված ջրառի ծավալի նվազեցում նախատեսող դեպքերը,
2 ) Արարատի և Արմավիրի մարզերի համայնքները հստակ սահմանված են, Ջրային ռեսուրսների կառավարման և պահպանության մարմնի  ղեկավարի կողմից սահմանվելու են այդ մարզերի այն համայնքները, որոնք ընդգրկում են Արարատյան դաշտը։

	2. «Հայաստանի Հանրապետության քրեական օրենսգրքում լրացումներ կատարելու մասին» օրենքի նախագծով քրեական պատասխանատվություն է նախատեսվում Արարատյան դաշտում (Արարատի և Արմավիրի մարզեր) առանց ջրօգտագործման թույլտվության ստորերկրյա արտեզյան (ճնշումային) ջրերից ջրօգտագործում իրականացնելու կամ այդ նպատակով հորատանցք հորատելու կամ լուծարված հորատանցքը վերաբացելու համար: Ներկայացված առաջարկությունը կարող է ընդունելի համարվել այն պարագայում, երբ ծանրակշիռ հիմնավորվի, որ առավել մեղմ վարչական ներգործության միջոցներով հնարավոր չէ ապահովել առկա խնդրի լուծումը:
	2. Ընդունվել է


	3. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի 2-րդ հոդվածի 1-ին կետով լրացվող նոր մասում միտքը թերի է, ինչը պրակտիկ կիրառության մեջ կարող է խնդրահարույց լինել՝ մասնավորապես նշված չէ բռնագրավման ենթակա է խախտողի անձնական սեփականություն հանդիսացող որ առարկան, ինչպես նաև հիշյալ խախտումները կատարելու գործիք համարվող մյուս առարկաների և որսված սիգի, ինչպես նաև դրա արգասիքները:
Նույն դիտարկումը վերաբերում է նաև 3-րդ և 4-րդ հոդվածներով նախատեսված համանման կարգավորումներին:
	3. Ընդունվել է

	Տեսչական մարմինների աշխատանքների համակարգման գրասենյակ
	

	Քննության առնելով օրենքների նախագծերի փաթեթը՝  հայտնում եմ հետևյալը.
1) Օրենքների նախագծերի փաթեթով առաջարկվում է՝
ա. սահմանել արգելք լուծարված հորատանցքերը, իսկ առանց ջրօգտագործման թույլտվության նաև կոնսերվացված հորատանցքերը վերաբացելու մասով,
բ.  քրեական պատասխանատվություն սահմանել առանց ջրօգտագործման թույլտվության  հորատանցք հորատելու կամ կոնսերվացված հորատանցքերը վերաբացելու կամ լուծարված հորատանցքերը վերաբացելու համար,
գ. վարչական պատասխանատվություն սահմանել առանց ջրօգտագործման թույլտվության ջրօգտագործման նպատակով հորատանցք հորատելու կամ կոնսերվացված հորատանցքեր վերաբացելու համար:
Հարկ է նշել, որ վերոհիշյալ կարգավորումների միջև առկա են որոշակի անհամապատասխանություններ, քանի որ վարչական պատասխանատվություն է սահմանվում մի գործունեության համար (հորատանցքի հորատում), որի մասով արգելք չի սահմանվում, կամ վարչական պատասխանատվություն չի սահմանվում մեկ այլ գործունեության (լուծարված հորատանցքի վերաբացում) համար, որն արգելվում է ոլորտային օրենքով:
Միայն կոնսերվացված հորատանցքերի բացման մասով վարչական պատասխանատվություն նախատեսելու մոտեցման համատեքստում՝ հստակեցման կարիք ունի նաև այն հարցը, թե արդյո՞ք լիազոր մարմինը հնարավորություն է ունենալու ջրային ռեսուրսների օգտագործման և պահպանության ոլորտում վերահսկողություն իրականացնող տեսչական մարմնին (այսուհետ՝ Տեսչական մարմինը) ներկայացնել ամեն առանձին տնտեսավարողին պատկանող տարածքում գտնվող կոնսերվացված և լուծարված հորատանցքերի քարտեզը: Նման տեղեկատվության բացակայության պարագայում Տեսչական մարմնի կողմից ամբողջական վերահսկողություն հնարավոր չի լինելու իրականացնելու:
	

1) Մասնակի է ընդունվել
Քրեական օրենսգրքի փոփոխությունների նախագծով պատասխանատվություն է սահմանվել  Արարատյան դաշտում (Արարատի և Արմավիրի մարզեր) առանց ջրօգտագործման թույլտվության ստորերկրյա արտեզյան (ճնշումային) ջրերից ջրօգտագործում իրականացնելու կամ այդ նպատակով հորատանցք հորատելու, ինչպես նաև ՀՀ ամբողջ տարածքում լուծարված հորատանցքերի վերաբացման համար, իսկ Վարչական իրավախախտումների վերաբերյալ օրենսգրքի փոփոխություններով վարչական պատասխանատվություն է սահմանվել   ՀՀ ամբողջ տարածքում առանց ջրօգտագործման թույլտվության ջրօգտագործման նպատակով հորատանցք հորատելու կամ կոնսերվացված հորատանցքեր վերաբացելու համար, բացառությամբ Արարատյան դաշտի։
      Միաժամանակ, շրջակա միջավայրի նախարարի հրամանով ստեղծվել է աշխատանքային խումբ, որը ներկայումս իրականացնում է Արարատյան դաշտի հորատանցքերի հաշվառման, ըստ կոորդինատների գույքագրման և դրանց հիման վրա քարտեզագրման աշխատանքներ։



	2) Առաջարկում եմ «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծում նախատեսել լրացուցիչ կարգավորում Ջրային օրենսգրքում   քաղաքացիների և տնտեսավարողների համար՝ սահմանելով լրացուցիչ պարտավորություն իրենց տարածքներում ոչ օրինական հորատման և հորատանցքերի վերաբացման դեպքերը բացառելու մասով, որը հետագայում կբացառի իրավախախտում կատարած անձանց նույնականացման հետ կապված լրացուցիչ խնդիրների առաջացումը:
Առաջարկում եմ նաև «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագիծը լրամշակել՝ վարչական պատասխանատվությունը նախատեսելով միայն տնտեսավարողների կողմից իրենց տարածքներում ապօրինի հորատանցքերի հորատումը կամ սահմանված դեմքերում առկա հորատանցքերի վերաբացումը չկանխարգելելու/չբացառելու պարագայում, իսկ բուն իրավախախտումը իրականացնողների հայտնաբերումը ու պատժի կիրառումը արդեն իսկ կկատարվի քրեական վարույթի շրջանակներում:
	2) Ընդունվել է

	Տարածքային զարգացման և շրջակա միջավայրի հարցերի վարչություն
	

	«Հայաստանի Հանրապետության ջրային օրենսգրքում (այսուհետ՝ Օրենսգիրք) լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ)   վերաբերյալ առկա են հետևյալ նկատառումները.
1. Նախագծի 3-րդ հոդվածի 2-րդ կետի համաձայն Օրենսգրքի 32-րդ հոդվածի 3-րդ մասի 3-րդ կետը շարադրվում է նոր խմբագրությամբ, համաձայն որի՝ ջրօգտագործման թույլտվության պահանջներից հանվում է օգտագործվող ջրի քանակին վերաբերելի պահանջը: Նշվածից հասկանալի չէ, թե նոր շարադրվող կետի կարգավորման համաձայն ինչպե՞ս է արտահայտվելու «օգտագործվող ջրի քանակը»:
	




1.Չի ընդունվել։
Նոր խմբագրությամբ շարադրված կետում ներկայացված է «ջրառի չափաքանակի» պահանջ,  ինչը նույնական է «օգտագործվող ջրի քանակի» հետ։


	2. Նախագծի 5-րդ հոդվածի 2-րդ կետով լրացվող Օրենսգրքի 33.1-ին հոդվածի 1-ին կետի 8-րդ ենթակետը լրացուցիչ պարզաբանման կարիք ունի, քանի որ նշվածից հասկանալի չէ, թե ինչու՞ է խոսքը գնում Ջրային ռեսուրսների կառավարման և պահպանության մարմնի նախաձեռնությամբ ջրօգտագործման թույլտվությամբ տրված ջրառի ծավալների «միայն» նվազեցում նախատեսվելու դեպքին և ի՞նչ հիմքերով ու դեպքերում կարող է նախաձեռնվել ջրօգտագործման թույլտվությամբ տրված ջրառի ծավալների նվազեցում։
	2.Ընդունվել է
Պարզաբանում.  Ջրօգտագործման թույլտվությունը տրամադրվում է ջրային ռեսուրսների կառավարման և պահպանության մարմնի կողմից՝ ջրօգտագործողի կողմից ներկայացված հայտի հիման վրա, որում նշվում է պահանջվող ջրածավալը։ 
Ջրային ռեսուրսների պահպանության նպատակով՝  օրենքով սահմանված դեպքերում Ջրային ռեսուրսների կառավարման և պահպանության մարմնի կամ ջրօգտագործողի (ջրօգտագործողի դիմումի հիման վրա)  նախաձեռնությամբ կարող է նախատեսվել ջրօգտագործման թույլտվությամբ տրված ջրառի ծավալների նվազեցում կամ ռեժիմի կրճատում։  

	3. Նախագծի 8-րդ հոդվածի 1-ին կետով առաջարկվող և Օրենսգրքի 37.1-ին հոդվածի 5-րդ մասում փոփոխվող դրույթը լրացուցիչ հստակեցման կարիք ունի, քանի որ հասկանալի չէ, թե ինչ լիցենզիայի մասին է խոսքը, հաշվի առնելով այն հանգամանքը, որ «Լիցենզավորման մասին» ՀՀ օրենքի գործող կարգավորումներով լիցենզիայի նման տեսակ ամրագրված չէ:
	3.Ընդունվել է
Պարզաբանում. հիշյալ դրույթը սահմանվել է հիմք ընդունելով 2022 թվականի նոյեմբերի 16-ի «Քաղաքաշինության մասին» օրենքում լրացումներ և փոփոխություններ կատարելու մասին» ՀՕ-433-Ն օրենքի 21-րդ հոդվածի 4-րդ մասի 3-րդ կետի դ ենթակետը, որն ուժի մեջ է մտնելու 2023 թվականին դեկտեմբերի 17-ին, վերջինիս համապատասխան Նախագծի հիշյալ դրույթի ուժի մեջ մտնելու ժամկետ է սահմանվել։

	4. Նախագծի 8-րդ հոդվածի 4-րդ կետով փոփոխվող Օրենսգրքի 37.1-ին հոդվածի 11-րդ մասում «Արարատյան դաշտում (Արարատի և Արմավիրի մարզերում)» բառերը փոխարինվում են «Արարատյան դաշտի՝ Ջրային ռեսուրսների կառավարման և պահպանության մարմնի ղեկավարի կողմից սահմանած Արարատի և Արմավիրի մարզերի համայնքներում» բառերով։
Անհրաժեշտ է վերախմբագրել նշված կետը՝ տարընկալումներից խուսափելու համար:
	4.Չի ընդունվել
Տես իրավաբանական վարչության կողմից ներկայացված 1-ին դիտողությունը։

	5. Նախագծի 10-րդ հոդվածի 1-ին կետով ուժը կորցրած է ճանաչվում Օրենսգրքի 78-րդ հոդվածի 5-րդ մասի 1-ին նախադասությունը: 
Լրացուցիչ հիմնավորման կարիք ունի վերոնշյալ կարգավորման նպատակահարմարությունը:
	5.Ընդունվել է
Պարզաբանում. Նախագծով առաջարկվող փոփոխությամբ  Օրենսգրքի 78-րդ հոդվածի 5-րդ մասի 1-ին նախադասությունը հանվել է  սույն հոդվածի և Ջրային օրենսգրքի 27-րդ հոդվածի միջև հակասությունը շտկելու  նպատակով։

	«Վարչական իրավախախտումների վերաբերյալ Հայաստանի Հանրապետության օրենսգրքում (այսուհետ՝ Օրենսգիրք) փոփոխություններ և լրացումներ կատարելու մասին» օրենքի նախագծի վերաբերյալ առկա են հետևյալ նկատառումները.
1. Նախագծի 1-ին հոդվածի 1-ին կետի 2-րդ ենթակետով Օրենսգրքի 63.2-րդ հոդվածի 1-ին մասում լրացվում է նոր 1.1 մաս:
Լրացուցիչ հիմնավորման կարիք ունի տուգանքի սահմանաչափերի միանման կիրառումը՝ ստորերկրյա ջրային ռեսուրսներից ջրօգտագործում իրականացնելու կամ այդ նպատակով հորատանցք հորատելու կամ կոնսերվացված հորատանցքերի վերաբացման համար:
	




1. Ընդունվել է
Պարզաբանում. համաձայն Նախագծի սույն արարքի  համար սահմանվել է տուգանք քաղաքացիների նկատմամբ` սահմանված նվազագույն աշխատավարձի հինգհարյուրապատիկից մինչև ութհարյուրապատիկի չափով, իսկ պաշտոնատար անձանց նկատմամբ` սահմանված նվազագույն աշխատավարձի հազարապատիկից մինչև հազարհինգհարյուրապատիկի չափով: Միաժամանակ, նախագծով վարչական պատասխանատվություն է սահմանված ստորերկրյա ջրային ռեսուրսներից ջրօգտագործում իրականացնելու կամ այդ նպատակով հորատանցք հորատելու կամ կոնսերվացված հորատանցքերի վերաբացման համար, այսինքն հորատանցք հորատելը կամ կոնսերվացված հորատանցքերի վերաբացելը ինքնին ենթադրում է ստորերկրյա ջրային ռեսուրսներից ջրօգտագործում։

	2 .Պարզաբանման կարիք ունի նախագծով առաջարկվող ջրօգտագործման թույլտվության «միայն» պահանջների չկատարման համար սահմանվող կարգավորման անհրաժեշտությունը՝ հաշվի առնելով նախագծի բովանդակությամբ ներկայացված և ջրօգտագործման թույլտվության «պայմաններին» վերաբերելի դրույթները:
	2.Ընդունվել է

	3. Նախագծի 2-րդ հոդվածի 1-ին կետով Օրենսգրքի 88-րդ հոդվածի 1-ին մասից հետո լրացվում է նոր մաս, համաձայն որի՝ «Սույն հոդվածի 1-ին մասով սահմանված արարքը, որը կատարվել է  սիգ ձկնատեսակի նկատմամբ՝ առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի երեքհարյուրապատիկից մինչև չորսհարյուրապատիկի չափով, իսկ պաշտոնատար անձանց  նկատմամբ` սահմանված նվազագույն աշխատավարձի հինգհարյուրապատիկից մինչև վեցհարյուրապատիկի չափով՝ խախտողի անձնական սեփականություն հանդիսացող, ինչպես նաև հիշյալ խախտումները կատարելու գործիք համարվող մյուս առարկաների և որսված սիգի, ինչպես նաև դրա արգասիքների բռնագրավմամբ:». 
Անհրաժեշտ է լրացուցիչ հստակեցնել կարգավորումը, ըստ որի վերոնշյալ հոդվածի շրջանակում լրացուցիչ տուգանք է սահմանվում սիգ ձկնատեսակի նկատմամբ ձկնորսության կանոնների խախտման դեպքում, ինչպես նաև հասկանալի չէ, թե ինչպե՞ս է որոշվելու տուգանքի սահմանաչափը այն դեպքերում, երբ, օրինակ սիգ ձկնատեսակից բացի վերոնշյալ կանոնների խախտում է արձանագրվել է նաև այլ ձկնատեսակների նկատմամբ:
	3. Ընդունվել է
Այլ ձկնատեսակների համար կիրառելի է Օրենսգրքի 88-րդ հոդվածի 1-ին մասով սահմանված կարգավորումը։

	4. Նախագծի 2-րդ հոդվածի 2-րդ կետով կատարվող փոփոխությունը խմբագրման կարիք ունի:
	4. Ընդունվել է

	5 . Նախագծի 3-րդ հոդվածով Օրենսգրքի 89-րդ հոդվածի 1-ին մասից հետո լրացվող նոր մասում լրացուցիչ հիմնավորման կարիք ունի «մանր չափի գույքային վնաս  պատճառել» կարգավորման համար նախատեսվող տուգանքի դեպքում «մանր չափ»-ի համար 150,000 դրամ սահմանաչափին վերաբերող դրույթը, քանի որ, հասկանալի չէ, թե ի՞նչ չափորոշիչների հիման վրա է այն սահմանվել:
	5.  Ընդունվել է

	6. Նախագծի 4-րդ հոդվածով Օրենսգրքի 162-րդ հոդվածի 1-ին մասը լրացվում է նոր 2-րդ պարբերությունով, համաձայն որի ոչ սահմանված տեղերում կամ օրենսդրությամբ սահմանված պահանջների խախտմամբ առևտուր իրականացնելը կամ ծառայություն մատուցելը, որը կատարվել է սիգ ձկնատեսակի կամ սիգ ձկնատեսակի ձկնկիթի նկատմամբ՝ առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հարյուրհիսունապատիկից մինչև երեքհարյուրապատիկի չափով, իսկ պաշտոնատար անձանց  նկատմամբ` սահմանված նվազագույն աշխատավարձի չորսհարյուրապատիկից մինչև հինգհարյուրապատիկի չափով՝ խախտողի անձնական սեփականություն հանդիսացող, ինչպես նաև հիշյալ խախտումները կատարելու գործիք համարվող մյուս առարկաների և կենդանիների ու դրանց արգասիքների բռնագրավմամբ: 
6.1. Հարկ է նշել, որ Օրենսգրքի գործող կարգավորմամբ նշյալ հոդվածում արարքը վարչական տույժի նշանակման օրվանից հետո՝ մեկ տարվա ընթացքում, կրկին կատարելը՝ առաջացնում է տուգանքի նշանակում՝ սահմանված նվազագույն աշխատավարձի երկուհարյուրապատիկի չափով՝ առևտրի կամ ծառայությունների մատուցման ընթացքում օգտագործվող և իրավախախտում կատարած անձին կամ երրորդ անձին սեփականության իրավունքով պատկանող առարկաների բռնագրավմամբ:
6.2.Լրացուցիչ պարզաբանման կարիք ունեն սահմանվող տուգանքների սահմանաչափերը:
	6. Ընդունվել է

	«Հայաստանի Հանրապետության քրեական օրենսգրքում (այսուհետ՝ Օրենսգիրք) լրացումներ կատարելու մասին» օրենքի նախագծի (այսուհետ՝ Նախագիծ)   վերաբերյալ առկա են հետևյալ նկատառումները.
1. Նախագծի 1-ին հոդվածով լրացվում է Օրենսգրքի 375-րդ հոդվածը, որում Արարատյան դաշտում (Արարատի և Արմավիրի մարզեր) առանց ջրօգտագործման թույլտվության ստորերկրյա արտեզյան (ճնշումային) ջրերից ջրօգտագործում իրականացնելը կամ այդ նպատակով հորատանցք հորատելը կամ լուծարված հորատանցքը վերաբացելը պատժվում է տուգանքով՝ քսանապատիկից քառասնապատիկի չափով, կամ հանրային աշխատանքներով՝ հարյուր հիսունից երկու հարյուր հիսուն ժամ տևողությամբ, կամ կարճաժամկետ ազատազրկմամբ` մեկից երկու ամիս ժամկետով, կամ ազատազրկմամբ` առավելագույնը չորս տարի ժամկետով:  
1.1 Հարկ է նշել, որ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծով նույն արարքի համար սահմանվում է տուգանքի նշանակում քաղաքացիների նկատմամբ` սահմանված նվազագույն աշխատավարձի հինգհարյուրապատիկից մինչև ութհարյուրապատիկի չափով, իսկ պաշտոնատար անձանց նկատմամբ` սահմանված նվազագույն աշխատավարձի հազարապատիկից մինչև հազարհինգհարյուրապատիկի չափով:
1.2 Անհրաժեշտ է հստակեցնել սահմանվող տուգանքների սահմանաչափերը:
	




1. Չի ընդունվել։
Համաձայն 2003 թվականի դեկտեմբերի 17-ի ՀՕ-66-Ն օրենքի հոդված 3-ի՝ Հայաստանի Հանրապետության օրենսգրքերի (բացառությամբ Հայաստանի Հանրապետության քրեական օրենսգրքի) առանձին իրավաբանական անձանց ակտերի իմաստով որպես հաշվարկային հիմք սահմանվում է 1000 դրամը: Այսինքն՝ վարչական պատասխանատվության հաշվարկման սահմանված նվազագույն սահմանաչափը 1000 դրամն է, իսկ քրեական պատասխանատվության համար՝ նվազագույն աշխատավարձի չափն է։ 



